Zoustémmung ze ginn, a mat dem Accord
vu menger Fraktioun uewen drop, déerf ech
lech dann och elo schonn ukénnegen, datt
als nachst Brasilien a Malaysia op der Lee
waerte stoen.

Ech soen lech Merci.
Plusieurs voix.- Trés bien!

M. le Président.- Ech soen dem Har
Rapporter Merci fir seng ausféierlech Aus-
féierungen zu désen zwee Projeten, an ech
denken, dass alles gesot ass. Ech gesinn
iwwerall Satisfaktioun bei de Fraktiounen,
duerfir komme mer elo zum Vote vun désen
zwee Projeten.

Mir stémme fir d’éischt of iwwert den Ac-
cord mat der Republik vu Korea, Stidkorea
selbstverstandlech.

Vote sur I’ensemble du projet de loi 5693
et dispense du second vote constitution-
nel

De Projet de loi 5693 ass eestémmeg uge-
holl mat 58 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner (par M. Lucien Clement),
Marie-Josée Frank (par Mme Martine Stein-
Mergen), Fabienne Gaul, MM. Marcel Gle-
sener, Norbert Haupert (par M. Marco
Schank), Mme Francoise Hetto-Gaasch,
MM. Paul-Henri Meyers, Laurent Mosar,
Marcel Oberweis, Gilles Roth, Patrick San-
ter, Marcel Sauber, Jean-Paul Schaaf,
Marco Schank, Marc Spautz, Mme Martine
Stein-Mergen, MM. Fred Sunnen, Lucien
Thiel, Lucien Weiler et Michel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydie Err, MM. Ben Fayot,
Jean-Pierre Klein (par Mme Claudia
Dall’Agnol), Mme Lydia Mutsch (par M. Alex
Bodry), MM. Roger Negri, Jos Scheuer, Ro-
main Schneider, Roland Schreiner (par M.
Ben Fayot) et Mme Vera Spautz (par M. Ro-
main Schneider);

MM. Eugéne Berger, Xavier Bettel, Mme
Anne Brasseur (par M. Fernand Etgen), M.
Fernand Etgen, Mme Colette Flesch, MM.
Charles Goerens (par M. Claude Meisch),
Paul Helminger (par M. Eugene Berger),
Alexandre Krieps, Claude Meisch et Carlo
Wagner;

MM. Claude Adam, Francgois Bausch (par
M. Félix Braz), Félix Braz, Camille Gira, Jean
Huss (par Mme Viviane Loschetter), Henri
Kox et Mme Viviane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Elo sttmme mer of iwwert den Accord mat
dem Kinnekréich vu Marokko.

Vote sur I'ensemble du projet de loi 5878
et dispense du second vote constitution-
nel

De Projet de loi 5878 ass ugeholl mat 59 Jo-
Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert (par M. Marco Schank), Mme Fran-
coise Hetto-Gaasch, MM. Ali Kaes (par
Mme Sylvie Andrich-Duval), Paul-Henri
Meyers, Laurent Mosar, Marcel Oberweis,
Gilles Roth, Patrick Santer, Marcel Sauber,
Jean-Paul Schaaf, Marco Schank, Marc
Spautz, Mme Martine Stein-Mergen, MM.
Fred Sunnen, Lucien Thiel, Lucien Weiler et
Michel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydie Err, MM. Ben Fayot,
Jean-Pierre Klein (par Mme Claudia
Dall’Agnol), Mme Lydia Mutsch (par M. Alex
Bodry), MM. Roger Negri, Jos Scheuer, Ro-
main Schneider, Roland Schreiner (par M.
Roger Negri) et Mme Vera Spautz (par M.
Ben Fayot);

MM. Eugene Berger, Xavier Bettel, Mme
Anne Brasseur (par M. Fernand Etgen), M.
Fernand Etgen, Mme Colette Flesch, MM.
Charles Goerens (par M. Claude Meisch),
Paul Helminger (par M. Alexandre Krieps),
Alexandre Krieps, Claude Meisch et Carlo
Wagner;

MM. Claude Adam, Frangois Bausch (par
M. Félix Braz), Félix Braz, Camille Gira, Jean
Huss (par Mme Viviane Loschetter), Henri
Kox et Mme Viviane Loschetter;

MM.  Gast
Henckes, Jean-Pierre Koepp et Robert
Mehlen.

Gibéryen, Jacques-Yves

Gétt d’Chamber och hei d’Dispens vum
zweete Vote constitutionnel?

(Assentiment)
Dann ass et esou décidéiert.

Mir kommen elo zu der Konventioun iwwert
den Institut Forestier Européen. De Rapport
zu désem Projet mécht eis elo den honora-
belen Har Sunnen. Har Sunnen, Dir hutt
d'Wuert.

6. 5866 - Projet de loi por-
tant approbation de Ila
Convention de PlInstitut Fo-
restier Européen, faite a
Joensuu, le 28 aoat 2003

Rapport de la Commission de I’Ensei-
gnement supérieur, de la Recherche et
de la Culture

M. Fred Sunnen (CSV), rapporteur.-
Har President, Iéif Kolleeginnen a Kollee-
gen, elo maache mer all zesummen e klen-
gen Ausfluch an de Bésch.

Plusieurs voix.- Ooohhh! Aaahhh!

M. Fred Sunnen (CSV), rapporteur.-
Ech stellen lech namlech e Projet vir, duerch
deen d’Konventioun vum Institut Forestier
Européen, kuerz IFE genannt, ugeholl soll
ginn, esou wéi se den 28. August 2003 zu
Joensuu a Finnland beschloss gouf.

Dése Projet ass den 9. Abréll 2008 vum
Ausseminister an der Chamber déposéiert
ginn. Den 11. Juli d’lescht Joer huet de
Statsrot s&in Avis dozou ofginn. Den 18. Fe-
bruar 2009 huet d'Chamberskommissioun,
déi zoustanneg ass fir d’Héichschoul,
d’Fuerschung an d’Kultur, de Projet analy-
séiert a mech als Rapporteur genannt.
Leschte Méttwoch, de 4. Maerz, huet
d’Kommissioun dunn de virleiende Rapport
ugeholl.

Wouréms geet et an désem Projet? Nun,
Har President, Dir Dammen an Dir Haren,
den Institut Forestier Européen ass 1993 ge-
grénnt gi fir dem Besoin nozekommen, déi
wéssenschaftlech Zesummenaarbecht am
Beraich vun der Forstwirtschaft ze verstaer-
ken an och d’Fuerschung, déi an désem
Doman op européeschem Niveau bedriwwe
gétt, mat anzebauen. Den Institut Forestier
Européen huet d’Missioun d’forstwirtschaft-
lech Recherchen op paneuropaeschem
Plang ze forderen, ze leeden an ze koordi-
néieren.

D’Resultater vun déser Aarbecht sollen
dann un all interesséiert Parteie weiderge-
leet ginn, mam But d'‘Béscher an Europa ze
schitzen an eng nohalteg Gestioun ze ga-
rantéieren. Fir dass dést geschéie kann,
huet den IFE folgend Kompetenzen: En ass
Informant iwwert de ganze Secteur vun de
Béscher an der forstwirtschaftlecher Indus-
trie, e bedreift Fuerschung an de genannte
Beraicher, en entwéckelt Fuerschungsme-
thoden. E bekémmert sech ém d’Donnéeén
iwwert d’europdesch Béscher, en organi-
séiert wéssenschaftlech Réuniounen, en
hélt Deel u Formatiounen iwwer forstwirt-
schaftlech Recherchen an e veréffentlecht
schlussendlech d’Erkenntnisser an d’Resul-
tater vu sengen Aarbechten.

Wei gesot gouf den Institut 1993 an d’Liewe
geruff, an no zéng Joer Existenz ass 2003
décidéiert ginn, sai Statut an eng internatio-
nal Organisatioun émze&nneren. Wa bis elo
némmen Organismé mat wéssenschaftle-
cher, pedagogescher, industrieller oder
wirtschaftlecher Vocatioun Member waren,
esou kénnen zénter désem Zaitpunkt Lan-
ner a State Member ginn. Heiduerch kritt
den Institut Forestier Européen natierlech e
ganz anert Gewiicht an en aneren Optrétt
op der internationaler Buhn, wann et
doréms geet, d’Interessié vun eise Béscher
ze vertrieden. Déi nei Konventioun ass 2003
vun 20 Lanner, dorénner selbstverstandlech
och de Grand-Duché, énnerschriwwe ginn.

Har President, Dir Dammen an Dir Haren,
wat d’Fuerschung am forstwirtschaftleche
Beraich zu Létzebuerg ugeet, hate mir kee
rengen Institut de recherche, dee sech just
heiréms bekémmert huet. Verschiddenes
ass vun der Cellule de recherche en envi-
ronnement et biotechnologies initiéiert ginn,
ma dee gréissten Deel vun der Fuerschung
geschitt duerch Konventiounen zwéschent
der Administration des Eaux et Foréts an
auslanneschen Instituter aus verschidde-
nen europaesche Lanner.

Dést soll awer net heeschen, datt hei bei eis
am Land dernieft weider naischt am Domén
vun der nohalteger Gestioun an der Konser-

vatioun vun eise B&scher geschitt ass. Mir
kennen hei zu Létzebuerg an désem
Beraich zwee Labelen: de PEFC: Pro-
gramme for the Endorsement of Forest Cer-
tification, an den FSC: Forest Stewardship
Council.

Doduerch, datt mir elo d’Konventioun vum
Institut Forestier Européen unhuelen, én-
nerstraiche mer nach eemol d’Ambitioun
vum Grand-Duché, eis Béscher ze schiitzen
an duerch eng nohalteg Gestioun fir déi
kommend Generatiounen ze erhalen.

Une voix.- Trés bien!

M. Fred Sunnen (CSV), rapporteur.-
Har President, Dir Dammen an Dir Haren,
meéi ass zu désem Projet net ze soen. Wat
awer net heescht, datt en net wichteg wier.
Ganz am Géigendeel, esou wéi Der aus
mengem kuerzen Exposé erausgehéiert
hutt.

Une voix.- En ass wichteg!

M. Fred Sunnen (CSV), rapporteur.-
Et bleift just nach ofschléissend ze soen,
datt och de Statsrot keng Problemer mat dé-
sem Text hat an e positiven Avis dozou of-
ginn huet.

Merci fir d’Nolauschteren.
Plusieurs voix.- Tres bien!

M. le Président.- Am Numm vun alle
Fraktioune soen ech dem honorabelen Har
Sunnen Merci a mir kommen zum Vote iw-
wert de Projet.

Vote sur I’ensemble du projet de loi et
dispense du second vote constitutionnel

De Projet de loi 5866 ass eestémmeg uge-
holl mat 58 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert (par M. Marco Schank), Mme Fran-
coise Hetto-Gaasch, MM. Ali Kaes, Paul-
Henri Meyers, Laurent Mosar, Marcel Ober-
weis, Gilles Roth, Patrick Santer, Marcel
Sauber, Jean-Paul Schaaf, Marco Schank,
Marc Spautz, Mme Martine Stein-Mergen,
MM. Fred Sunnen, Lucien Thiel, Lucien Wei-
ler et Michel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydie Err, MM. Ben Fayot,
Jean-Pierre Klein (par M. Roger Negri),
Mme Lydia Mutsch, MM. Roger Negri, Jos
Scheuer, Romain Schneider, Roland Schrei-
ner (par M. John Castegnaro) et Mme Vera
Spautz (par M. Romain Schneider);

MM. Eugene Berger, Xavier Bettel, Mme
Anne Brasseur (par M. Xavier Bettel), M.
Fernand Etgen, Mme Colette Flesch, MM.
Charles Goerens, Paul Helminger (par M.
Fernand Etgen), Alexandre Krieps, Claude
Meisch et Carlo Wagner;

MM. Claude Adam, Frangois Bausch, Ca-
mille Gira, Jean Huss (par Mme Viviane Lo-
schetter), Henri Kox et Mme Viviane Lo-
schetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Mir kommen dann zum Projet 5716 iwwert
den elektroneschen Dépot beim Registre de
commerce et des sociétés. Den honorabe-
len Har Santer huet d’'Wuert.

7. 5716 - Projet de loi sur le
dépot par voie électronique
auprés du registre de com-
merce et des sociétés modi-
fiant

- le titre I de la loi modifiée
du 19 décembre 2002 concer-
nant le registre de commerce
et des sociétés ainsi que la
comptabilité et les comptes
annuels des entreprises, et

- la loi modifiée du 10 aoult
1915 concernant les sociétés
commerciales

Rapport de la Commission juridique

SEANCE

Mardi,
10 mars 2009

M. Patrick Santer (CSV), rappor-
teur.- Har President, Dir Dammen an Dir Ha-
ren, ier ech a mengem meéndleche Rapport
dése Projet de loi waert beschreiwen, wéll
ech, entgéint menge Gewunnechten, mat
der an der Kommissioun verfuerener Proze-
dur ufanken. En effet, normalerweis iwwer-
huelen ech dés Detailer, déi am schréft-
leche Rapport erémzefanne sinn, net am
méndleche Rapport. Hei maachen ech eng
Ausnahm, well mer an der Kommissioun
eng Entscheedung getraff hunn, déi, esou
mengen ech, fir dés Legislatur eemoleg
ass.

De Projet gouf den 11. Juli 2008 vum Stats-
rot aviséiert. Den 9. Oktober 2008 huet
d’Kommissioun e puer kleng Amendemen-
ter ugeholl an un de Statsrot geschéckt. Et
gouf eng Kéier ,jour” duerch ,jour ouvrable”
geannert an eng Kéier ,communauté”
duerch ,espace économique européen”.
Mir hate geduecht, datt dés Amendementer,
déi wierklech net substanziell woren, bis
Enn Januar kéinten aviséiert ginn. Den 31.
Januar 2009 war en effet den Datum, wou
d’Handelsregister technesch prett wor, fir
dése Projet émzesetzen. De 5. Maerz 2009
hate mer nach émmer keen Avis vum Stats-
rot, obwuel, wéi ech gesot hunn, sait Enn
Januar alles am Handelsregister prett wor,
fir dése Projet de loi ze applizéieren. Si hunn
et awer net gemaach, well se keng gesetz-
lech Grondlag derfir haten.

Derbéi kénnt nach, datt Létzebuerg dat
lescht Land ass, dat d'Direktiv 2003/58 net
&mgesat huet. Aus deene Grénn wollte mer
net weider op de Statsrot waarden a mir
hunn déi zwee Amendementer, déi, wéi ech
virdru gesot hunn, net substanziell sinn,
zréckgezunn.

Har President, wourém geet et bei désem
Projet de loi?

Eischtens setze mer eng Direktiv ém, no dar
d’Memberstate sollte folgend Mesuren hue-
len:

Eischtens, Dokumenter, déi beim Handels-
register mussen hannerluecht ginn, mussen
op elektroneschem Wee agereecht kénne
ginn.

Zweetens, Dokumenter, déi sech séit dem
1. Januar 2007 beim Handelsregister befan-
nen, mussen op informatesche Support en-
registréiert ginn.

Dréttens, op Ufro misst datselwecht fir d’Do-
kumenter geschéien, déi virum 1. Januar
1997 gemaach gi sinn.

Véiertens, Kopié vun den Dokumenter beim
Handelsregister musse k&nnen iwwer Cour-
rier électronique, also iwwer E-Mail ver-
schéckt ginn.

A fénneftens, dés Dokumenter musse kén-
nen duerch eng Signature électronique vum
Handelsregister certifiéiert ginn.

Dés Direktiv hatt misse bis den 31. Dezem-
ber 2006 émgesat ginn. Mir hunn awer dés
Direktiv. schonn deelweis é€mgesat, an-
deems d’Dokumenter, déi sait dem 1. Ja-
nuar 2006 beim Handelsregister hanner-
luecht ginn, scho systematesch op elektro-
nesche Support gesat ginn. An deenen
nachsten drai Joer waert dat fir all Doku-
menter vum Handelsregister, dat heescht
sait 1909, geschéien. Dat, wat nach net vun
der Direktiv émgesat gouf, ass d’Méiglech-
keet, d’Dokumenter elektronesch anzeree-
chen. A bei der Signature électronique huet
och missen nogebessert ginn.

Derniewent goufen am Gesetz vum 19. De-
zember 2002 iwwert d'Handelsregister
kleng Detailer gednnert opgrond vun den
Erfahrungen, déi an de leschte Jore gesam-
melt goufen. Sou zum Beispill gouf d’Proze-
dur, wéi d’'Dokumenter beim Handelsregis-
ter ze hannerleeé sinn, liicht gednnert. De
Statsrot hat do eng aner Prozedur virge-
schloen, déi mer net iwwerholl hunn, well
déi vun der Regierung virgeschloe Prozedur
déi heiteg Praxis iwwerhélt a keng gréisser
Emstellung erfuerdert.

Ech wéll elo net op all Detailer vun désem
Projet de loi agoen, ech wollt just dréi
grondsétzlech Punkten &nnerstréichen.

Eischtens, d’Enseigne commerciale. Fir Ge-
sellschaften, déi en Numm hunn, genannt
Dénomination sociale, ass d’Enseigne com-
merciale eng Zort Publicitéit. Den techne-
schen Term ass: ,désignation de fantaisie a
usage publicitaire”. Sait 2002 ass d’En-

seigne commerciale fir Privatpersounen hi-
ren Numm an hire Virnumm an eventuell déi
kommerziell oder publicitaire Beschrei-
wung.

D’Enseigne commerciale vun zwou phy-
sesche Persoune muss verschidde sinn,
egal wou se hire Commerce am Land ausU-
ben. Do ware Froen opkomm, ob et elo ver-
buede wier, fir zum Beispill en Hotel du Parc
oder e Café du Commerce kénnen opze-
maachen. D’Enseigne commerciale ass
awer net Hotel du Parc oder Café du Com-
merce oder de la Gare oder wéi och émmer,
ma den Numm an de Virnumm vum Bedrei-
wer plus den Term Hoétel du Parc oder Café
du Commerce. Also geet d’Enseigne com-
merciale méi wait, wéi just d'‘Beschreiwung
oder den Numm vum Commerce, an dofir
ass d’'Méiglechkeet oder de Risiko, datt
zwou Enseignes commerciales hoergenee
identesch ausfalen, bal auszeschléissen.

Zweetens, d’Chambre des Notaires huet
eng berechtegt Fro opgeworf: Wat geschitt
mat Dokumenter, zum Beispill Beschléss
vun enger Gesellschaft, déi net mussen
dem Gesetz no beim Handelsregister han-
nerluecht ginn, ma wou d’Gesellschaft déi
awer wellt hannerleeén, zum Beispill fir
Dréttpersounen ze informéieren? Zum Bei-
spill, wann eng Gesellschaft liquidéiert gétt,
muss dee Beschloss beim Handelsregister
hannerluecht ginn. Dat steet am Gesetz. M&
wann awer d’'Gesellschaft, d’Aktionéare vun
dar Gesellschaft décidéieren, dés Liquida-
tioun zréckzezéien, réckgangeg ze maa-
chen, da muss dat net beim Handelsregis-
ter hannerluecht ginn.

Do hat den Handelsregister an enger
bestémmter Affar gesot, dat wéll ech net un-
huelen, well et net am Gesetz steet. Dat ass
jo net ganz glécklech, well Dréttpersounen,
déi dann den Dossier beim Handelsregister
consultéiere ginn, nach émmer gesinn, datt
déi Gesellschaft a Liquidatioun ass, obwuel
dat net méi stémmt.

Gott sei Dank huet d’Geriicht dar Gesell-
schaft awer Recht ginn a gesot: Déi Déci-
sioun, wou d’Liquidatioun muss zréckgezu
ginn, réckgdngeg gemaach gétt, muss och
kénnen hannerluecht ginn. M4 et hatt een
net misse bis op d’'Geriicht goen, fir dés Evi-
dence confirméieren ze loossen. E Regle-
ment grand-ducal gétt dofir ausgeschafft, fir
datt esou Fall net stattfannen. Pragmatis-
mus an ech mengen eng gesond Dosis vu
Flexibilitéit mussen an dee Reglement
grand-ducal afléissen.

Den Handelsregister - dat muss een och
eng Kéier soen - soll net d’Legalitéit vun den
Dokumenter, déi mussen hannerluecht ginn,
kontrolléieren. Den Handelsregister muss
och d’Opportunitéit vun zousatzlechen Do-
kumenter, déi net am Gesetz virgesi sinn,
net kontrolléieren.

Leschte Punkt: d'Signature électronique.
Den Handelsregister huet sech mat Lux-
Trust zesummegedinn, a LuxTrust kann dem
Handelsregister eng Signature électronique
qualifiée bezeien. Hei hu mer dem Statsrot
seng Proposition de texte iwwerholl, obwuel
mer heimadder méi wait gi wéi déi Direktiv,
déi mer elo Emzesetzen.

Den Handelsregister huet also eng Signa-
ture électronique qualifiée, déi d’Unerken-
nung vun den Dokumenter, déi vum Han-
delsregister kommen, ouni Problem soll er-
méiglechen, a besonnesch am Ausland.

Weider Detailer, Har President, Dir Dammen
an Dir Haren, fannt Der am schréftleche Be-
richt an am Exposé des motifs vun der Re-
gierung. De Rapport gouf leschte Méttwoch
unanime an der Kommissioun ugeholl, an
ech geéif den Accord och vun der CSV-Frak-
tioun ginn.

Ech soen lech Merci.
Plusieurs voix.- Trés bien!

M. le Président.- Merci, Har Santer.
Wann déi aner Fraktioune mat den Ausféie-
rungen d’accord...

(Brouhaha général et interruption)

Jo, wa sech alles berouegt huet, dann huet
den Har Minister d'Wuert gefrot.

M. Luc Frieden, Ministre de la Jus-
tice.- Har President, ganz kuerz, dee Projet
de loi, dee kléngt hei ganz technesch, ma
dat ass en fait eng wichteg Verwaltungsre-

form, well et an Etappen de Registre de
commerce moderniséiert huet.

An duerfir géif ech géren, och wéinst der
perséinlecher Liewensplanung vum Har
Rapporteur am Numm vun der Regierung a
besonnesch als Justizminister, dem Patrick
Santer villmools Merci soe fir déi exzeptio-
nell Aarbecht. Déi, déi hie kennen, wéssen,
datt dat, wat en hei gemaach huet, en fait
just dat ass, wat en honnert Mol virdru ge-
maach huet. Déi parlamentaresch juristesch
Aarbecht, déi en hei erém eng Kéier bewi-
sen huet, déi ass exzeptionell, an duerfir
géif ech hei stellvertriedend bei désem Pro-
jet fir vill vun deene Projeté virdrun him
Merci soen. Et ass eng Aarbecht, un dar
sech anerer kénnen inspiréieren.

Merci.
Plusieurs voix.- Trés bien!

M. le Président .- Merci, Har Minister.
Mir kommen zur Ofsttmmung vun désem
Projet de loi.

Vote sur '’ensemble du projet de loi et
dispense du second vote constitutionnel

De Projet de loi ass eestémmeg ugeholl mat
59 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert (par M. Marco Schank), Mme Fran-
coise Hetto-Gaasch, MM. Ali Kaes, Paul-
Henri Meyers, Laurent Mosar, Marcel Ober-
weis, Gilles Roth, Patrick Santer, Marcel
Sauber, Jean-Paul Schaaf, Marco Schank,
Marc Spautz, Mme Martine Stein-Mergen,
MM. Fred Sunnen, Lucien Thiel (par Mme
Martine Stein-Mergen), Lucien Weiler et Mi-
chel Wolter;

MM. Marc Angel, Alex Bodry, John Casteg-
naro, Mme Claudia Dall’Agnol, M. Fernand
Diederich, Mme Lydie Err, MM. Ben Fayot,
Jean-Pierre Klein (par M. Roger Negri),
Mme Lydia Mutsch, MM. Roger Negri, Jos
Scheuer, Romain Schneider, Roland Schrei-
ner (par M. John Castegnaro) et Mme Vera
Spautz (par M. Alex Bodry),

MM. Eugene Berger, Xavier Bettel, Mme
Anne Brasseur (par M. Xavier Bettel), M.
Fernand Etgen, Mme Colette Flesch, MM.
Charles Goerens, Paul Helminger (par M.
Claude Meisch), Alexandre Krieps, Claude
Meisch et Carlo Wagner;

MM. Claude Adam, Frangois Bausch, Félix
Braz, Camille Gira, Jean Huss (par Mme Vi-
viane Loschetter), Henri Kox et Mme Viviane
Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

Gétt d'Chamber d’Dispens vum zweete Vote
constitutionnel?

(Assentiment)
Et ass also esou décidéiert.

Mir kommen dann zum leschte Punkt vun ei-
sem Ordre du jour vun haut, dem Projet de
loi iwwert d’Représentations cinématogra-
phiques publiques.

Opgrond vu senger Liewensplanung ass
dat dee leschte Rapport, deen den honora-
belen Har Santer probablement an déser
Chamber hei mécht.

Une voix.- Et soll een ni ni soen!

M. le Président.- Duerfir ginn ech
him d'Wuert.

8. 5734 - Projet de loi relatif
a Paccés aux représentations
cinématographiques pu-
bliques

Rapport de la Commission de la Fonc-
tion publique et de la Réforme adminis-
trative, des Media et des Communica-
tions

M. Patrick Santer (CSV), rappor-
teur.- Merci, Har President. Dir Dammen an
Dir Haren, beim Projet de loi 5734 geet et
drém, den Acces vu Mannerjahreger an 6f-
fentlech zouganglech Filmvirféierungen ze
regelen.

Et ass evident, datt Mannerjahreger musse
viru gewaltverherrlechenden oder anere
pornographesche Filmer geschutzt ginn. Zu
Létzebuerg ass dés Matiére duerch e Ge-
setz vum 13. Juni 1922 geregelt. Well, wéi
Der lech dat einfach kénnt virstellen, séit
1922 d’Mentalitéite vun de Leit an d’Filmin-
dustrie sech enorm entwéckelt a verannert
hunn, gétt scho sait laangem dat Gesetz net
méi ugewant.

Duerfir hunn d’Kinosbedreiwer vu sech aus
eng Klassifikatioun vun de Filmer gemaach,
no dar d'Alterskategorié festgeluecht ginn,
énnert dar den Acces zu engem Film er-
laabt respektiv verbueden ass.

Dése System, dee vun der fraier Autorégu-
latioun, an deen och an anere Lanner be-
steet, ass net deen eenzege System, wéi
den Accés vu Mannerjahreger bei Filmvir-
féierunge ka geregelt ginn.

Doniewent gétt et déi staatlech oder para-
staatlech Kontroll, wou de Stat d’Klassifika-
tioun vun de Filmer virhélt, an - zweeten
anere System - eng Co-régulatioun. Dése
leschte System, dee vun der Co-régula-
tioun, enger Mé&schung téschent staatlecher
Kontroll an Autorégulatioun, iwwerhuele mir
mat désem Projet de loi.

Grondsatzlech waerten d’Organisateure vu
Virféierunge wieder wéi bis elo Filmer a ver-
schidde Kategorié klassifizéieren. Et waert
och nach dobai eng Kommissioun geschafe
ginn, déi kontrolléiert, ob déi Klassifikatioun
och gerechtfertegt ass. D&s Kommissioun
gétt automatesch saiséiert, wann deesel-
wechte Film vu verschidde Bedreiwer ver-
schidden agestuuft gétt.

Doniewent kann d’Kommissioun vum Pro-
cureur, vum Familljeministére oder vum Om-
budscomité fir d’Rechter vum Kand saiséiert
ginn. Géint d’Entscheedungen natierlech vun
dar Kommissioun besteet e Recours en
annulation virum Verwaltungsgeriicht.

Har President, mir hunn an der Kommis-
sioun verschidden Amendementer ugeholl,
déi och alleguerte vum Statsrot guttge-
heescht goufen.

D’Regierung, éischtens, hat virgesinn, datt
am Prinzip den Accés zu de Filmvirféie-
runge frai war, sous Réserve - huet d’Regie-
rung geschriwwen - vun engem méigleche
Bezuele vum Entréespréis. Mir hunn d’Refe-
renz vum Entréesprdis einfach gestrach.
Eischtens ass den Entréespréis net aus-
schlaggebend. Et geet net doréms, festze-
stellen, ob en Entréesprais bezuelt gétt oder
net. Et geet doréms, den Accés vun de
Mannerjdhregen zu Filmvirféierungen ze re-
gelen. Zweetens wollte mer all Diskussioun
verhénneren, ob d’Gesetz sech uwent oder
net, wa Filmvirféierunge stattfannen, wou
keen Entréespréis gefrot gétt.

Zweet Annerung, déi mer agereecht hunn:
Mir schwatzen elo net méi vum Exploitant,
vum Bedreiwer vun engem Kino, m& vum
Organisateur vun enger Filmvirféierung. Dat
ass dorop zréckzeféieren, datt den Term
oder d'Terme Bedreiwer vun engem Kino
esou hatte kénnen ausgeluecht ginn, datt
d'Gesetz némme fir Filmvirféierungen an en-
gem Kino sech hétt sollen uwenden. Eben
dat wollte mer net.

Filmvirféierungen, déi vun enger A.s.b.l., en-
ger Gemeng, engem Club des jeunes, en-
gem Cinéclub organiséiert ginn, mussen
och énnert dat Gesetz falen. Wat zielt, ass
net, wou de Film ausgestrahlt gétt, ma datt
et sech eben ém eng offentlech Filmvirféie-
rung handelt.

Déi lescht Annerung hat mat der Kontroll
duerch d'Organisateuren ze dinn. D'Regie-
rung hat virgesinn, dass dés Kontroll do sollt
stattfannen, wou de Billjee kaf gétt. Dat hat
Problemer mat sech bruecht, am Fall zum
Beispill wou d’Entrée frai war - dat heescht,
et gétt jo keng Billjeeé&n, wann d’Entrée frai
ass -, oder am Fall wou d’Billjee&n iwwer In-
ternet kaaft ginn.

D’Kontroll, esou hu mer awer elo virgesinn,
fénnt an der Entrée vum Kino statt, wat och
elo schonn de Fall ass, an ech wéll lech
soen, dat dee Regime, dee mer elo hunn
am Gesetz, sech upasst un déi Méiglech-
keeten, un déi Kontrollen, déi elo schonn zu
Létzebuerg an deene verschiddene Kinoe
gemaach ginn. Hei geet et net ém eng lden-
titéitskontroll. Et geet doréms ze kontrolléie-
ren, ob déi Persoun, déi wéllt Acces zur
Filmvirféierung hunn, och den Alter, deen an
der Klassifikatioun steet, huet. Dat kann, dat
muss awer net iwwer eng Carte d’identité
stattfannen, dat ka par tous les moyens
stattfannen, dat kann zum Beispill iwwer
eng Studentekaart oder eng Jumboskaart
stattfannen. Eng Identitéitskontroll - dat
wésst Der all, duerfir soen ech dat ganz
kuerz - daerf némmen duerch d’'Police statt-
fannen.

Har President, Dir Dammen an Dir Haren,
mir wéssen, datt dést Gesetz keen All-
heelméttel ass, duerch dat mer Mannerjéh-
reger géint Gewaltverherrlechung oder Por-
nographie an de Filmer kénne schutzen. Fil-
mer kénnen iwwer Internet erofgeluede
ginn, an an deene Fall ass eng Kontroll
schwéier ze organiséieren.

Dat ass awer émmer nach laang kee Grond,
fir iwwerhaapt naischt op désem Gebitt ze
maachen. lwwer Gesetzer kann een och net
alles erreechen.

Ech wéll och, dat hu mer och an der Kom-
missioun diskutéiert, d’Roll vun den Elteren,
vun den Educateuren, vun der Schoul nach
eng Kéier énnerstraichen, wat d’'Educatioun
ugeet vu Mannerjahreger, wat hir Sensibili-
téit, hir Appréciatioun vun de Filmer ugeet.
Dat, wat an de Filmer stattfénnt, ass net ém-
mer dat, wat am Liewe stattfénnt. Datsel-
wecht géllt och fir Videosspiller. Gewaltver-
herrlechung, Pornographie, Rassismus si
Geforen, déi fanne sech och a Filmer erém.
Dat ass net d’Liewen. Duerfir sinn d’Eltere
gefuerdert, duerfir ass d’Schoul gefuerdert,
duerfir ass d'Gesellschaft gefuerdert fir de
Mannerjahregen ze erkléren, datt dat och
net esou soll stattfannen, datt se sech net
dorunner sollen inspiréieren. An hei mussen
natierlech weider Initiative geholl ginn, wéi
dat och ass bei anere Geforen, deenen déi
Mannerjahreg kénnen ausgesat ginn, weéi
zum Beispill den Alkohol.

Har President, dést gesot, wéll ech lech
matdeelen, datt déi parlamentaresch Kom-
missioun de schréftleche Rapport eestém-
meg e Méindeg virun aacht Deeg ugeholl
huet.

Har President, erlaabt mer awer a mengem
perséinlechen Numm hei, net zu désem
Projet de loi, m& am grousse Ganzen en vio-
latioun vun eisem Reglement d’ordre inté-
rieur - an de President vun d&r Reglements-
kommissioun wéert mer dat erlaben -, fir e
puer Wierder un lech ze riichten.

Ech wollt lech fir d’éischt soen, datt et elo
meng lescht Ried ass. Et ass elo kee Secret.
Et ass meng lescht Ried hei an désem
Haus. Déi éischt, déi ech gehalen hunn, war
gradesou spannend wéi déi lescht.
(Hilarité)

Déi Eischt goung ém d’Opposabilitéit vu
Clause de réserve de propriété en cas de
faillite. Ech kann lech soen, dat huet d’Leit
vldicht heibannen net begeeschtert, dat
huet vlaicht d’Journalisten och net be-
geeschtert. Ech wéll lech awer soen: Ech ka
mer gutt virstellen, datt dat ville Leit gehollef
huet, besonnesch a Krisenzaiten, wa se e
Gesetz haten, wou se awer nach konnten
hire Bien zréckkréien, wou d’Gesellschaft
do de Keefer awer Faillite gemaach huet.

Ech wollt lech och soen, ouni wéllen hei an
e rise Pathos ze verfalen oder esou ausze-
gesinn, wéi wann hei eng Oscarpréaisverlei-
hung wor a jiddwerengem muss Merci ge-
sot ginn, datt et mer eng Eier wor a beson-
nesch eng grouss Freed, fir President vun
der Commission juridique ze sinn. Et war
keng einfach Aarbecht. Et ware keng ein-
fach Memberen.

(Hilarité)

Awer alleguerten, all déi Projet-de-loien, déi
vlaicht net alleguerten esou an der Offent-
lechkeet diskutéiert goufen, hu mer an der
Kommissioun analyséiert an dacks genuch
amendéiert. Mir hu souguer op Plaze vun en-
gem Komma geschwat, wéi dat beim Projet
de loi iwwert den Handelsregister de Fall wor.

An all déi Projeté mat deenen zwee grous-
sen Orientéierungsdebatten iwwert d’'Sécu-
rité intérieure vu bal zwee Joer an iwwert
d’Inspection générale de la Police vun e
puer Méint, sinn alleguerten esou e klenge
Bausteen, deen zur Gestaltung a Moderni-
séierung vun eiser Justiz baigedroen huet.

D'Justiz ass e permanente Chantier, wou
een net ka soen: Elo hu mer eist gemaach,
elo k&nne mer fir zwee, dréi, véier Joer
ophalen. Et muss émmer weider dru ge-
schafft ginn. Dat mécht ee scho sé&it 200
Joer. Ech wéll just dobai soen: 2004 huet de
Code civil 200 Joer gefeiert. Et ass vlaicht
ville Leit net opgefall, mé& de Code civil ass
nach émmer déi Grondlag, op dar eist ziviilt
Rechtssystem opgebaut ass.

Ech wollt all de Leit an der Kommissioun
Merci soen, dem Sekretar och. Deen hat net
&mmer eng einfach Aarbecht, fir eis Amen-
dementer op Pabeier ze bréngen.

Ech wollt awer och dem Har Justizminister a
senge Mataarbechter Merci soen. Den Har
Justizminister war net émmer mat eis eens.
Mir waren och net émmer mam Justizminis-
ter eens. Mir waren och net émmer énner
eis eens. Mir waren och net Emmer mam
Statsrot eens, an den Har Statsrot war net
émmer mat eis eens.

Mir hunn eis awer plus ou moins och kéin-
ten duerchsetzen, well d’Chamber jo eben
den éischte Pouvoir an désem Land ass a
well mer e Justizminister haten, deen net
némmen eis Ried an Antwert stoung op
punktuellen, ganz technesche Froen. An
ech mengen, dat ass net an all Land esou,
datt e Justizminister ouni Mataarbechter
kann op déi Froen esou perfekt antwerten,
ma en huet awer och konstruktiv mat eis ge-
schafft an eis berode mat senge Mataar-
bechter, fir datt mer en Text kénnen aus-
schaffen, dee vlaicht net déi éischt Titelsait
vun den Zeitunge mécht, ma awer fir d’Jus-





